
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᖅᑲᖁᑎᖏᑦᑕ ᓈᓴᐅᑎᖓ: 22UN018 

ᑲᒥᓴᓐᑯᑦ ᑎᑎᖅᑲᖁᑎᖏᑦᑕ ᓈᓴᐅᑎᖓ: 149730 

 

ᒪᐃ 6, 2022 

 

Tess Espey 

Parks Canada 

125 Mittima Road, PO Box 300 

Pond Inlet Nunavut X0A0S0 

Canada 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: tess.espry@pc.gc.ca  

 

ᐱᔾᔪᑎᖃᖅᑐᒥ: ᑐᓴᖅᑎᑦᑎᔾᔪᑎ ᕿᒥᕐᕈᓂᕐᒥᒃ ᐆᒧᖓ Parks Canadaᑉ “Sirmilik National Park radio 

repeater operations at Paquet Bay & Cape Weld” ᐱᓕᕆᐊᖅ ᑐᒃᓯᕋᖅᑕᐅᔪᖅ 

 

Tess Espey−ᒧᑦ: 

 

ᐅᓇᐅᑎᓪᓗᒍ ᐊᐃᕆᓕ 5, 2022, ᓄᓇᕗᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ 

ᕿᒥᕐᕈᖁᔭᐅᓪᓗᑎᒃ Parks Canadaᑉ “Sirmilik National Park radio repeater operations at Paquet 

Bay & Cape Weld” ᐱᓕᕆᐊᒧᑦ ᑐᒃᓯᕋᖅᑕᐅᔪᒥᑦ ᑖᒃᑯᓇᙵᑦ ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ 

(ᑲᒥᓴᓐᑯᑦ) ᐃᓚᖃᖅᖢᑎᒃ ᐱᐅᔪᒧᑦ ᒪᓕᑦᑎᐊᕐᓂᖏᓐᓄᑦ ᓇᓗᓇᐃᔭᐃᓯᒪᑦᑎᐊᖅᖢᑎᒃ ᕿᑭᖅᑖᓘᑉ ᐅᐊᖕᓇᖅ 

ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ. ᒪᓕᒃᖢᑎᒃ ᑎᑎᕋᒃᓯᒪᔪᖅ 12, 

ᐊᕕᒃᓯᒪᓂᖓᓂ 12.4.1 ᐊᒻᒪᓗ 12.4.4 ᐊᖏᖃᑎᒌᒍᑎᖏᓐᓂᑦ ᐅᑯᐊ ᐃᓄᖏᑕ ᓄᓇᕗᒥᑦ 

ᓄᓇᓕᖑᖅᑎᑕᐅᓯᒪᔪᓂᒃ ᐊᒻᒪᓗ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᓗᓂ ᑲᓇᑕᒥᑦ (ᓄᓇᕗᑉ 

ᐊᖏᖃᑎᒋᒍᑎᑦ) ᐊᒻᒪᓗ ᐊᕕᒃᓯᒪᓂᖓ 87 ᓄᓇᕗᒻᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᒪᓕᒐᕐᔪᐊᖅ ᑲᓇᑕᒥᑦ 2013, ᑎᑎᕋᖅᓯᒪᓂᖓ 14, ᐊᕕᒃᓯᒪᓂᖓ 2 

(NuPPAA), ᑖᒃᑯᐊ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᐳᑦ ᕿᒥᕐᕈᓂᖏᓐᓂᒃ ᑖᔅᓱᒥᖓ 

ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ ᑐᓂᓯᓯᒪᓪᓗᑎᒃ ᑎᑎᖅᑲᖁᑎᓄᑦ ᓇᐃᓴᐅᑎᒥᒃ 22UN018 – ᐊᑏ 

ᓇᓗᓇᐃᖃᑦᑕᖅᓯᐅᒃ ᑖᓐᓇ ᑎᑎᖅᑲᖁᑎᓄᑦ ᓇᐃᓴᐅᑎ ᐊᑕᖏᖅᑐᓂᑦ ᓯᕗᓂᒃᓴᑦᑎᓐᓂᑦ ᐊᒃᑐᐊᔪᓄᑦ 

ᑎᑎᕋᖃᑦᑕᐅᑎᔾᔪᑎᓄᑦ. 

 

ᑐᓴᕈᑎᑦ ᑐᒃᓯᕋᐅᑕᐅᔪᐃᑦ 

ᑕᒫᓂ ᐊᐃᕆᓕ 5, 2022, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑕᐃᓐᓇ 

ᑐᒃᓯᕋᐅᑎᓕᐅᖅᓯᒪᔪᖅ ᐱᔭᕇᒃᓯᖁᓗᒍ ᖃᕋᑕᐅᔭᒃᑯᑦ ᑐᒃᓯᕋᐅᑎᓂᒃ ᑕᑕᑎᕆᐊᓕᖕᓂᑦ ᓄᓇᕗᑦ 

ᐊᕙᑎᓕᕆᔨᒃᑯᑦ ᑲᑎᒪᔨᑯᖏᑕ (NIRB) ᑭᒃᑯᓕᒫᓄᑦ ᐊᑎᓕᐅᕐᕕᑦ ᐱᓕᕆᔾᔪᑎᖏᑎᒍ ᐊᒻᒪᓗ ᐱᔭᐅᓚᕆᖁᓗᒋᑦ, 

mailto:tess.espry@pc.gc.ca

ᐅᖃᒃᓯᒪᓂᖏᑦ ᐊᕕᒃᓯᒪᓂᖓ 144(1) ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA), ᑕᐃᓐᓇ ᐊᒥᒐᖏᑦᑐᖅ ᑐᓴᐅᒪᔪᑎᒃᓴᖅ ᐱᔭᐅᑎᑕᐅᓱᖑᕗᖅ ᐃᓱᒪᓕᐅᕈᑕᐅᖁᓗᒍ 

ᑎᑭᐅᒪᔪᓐᓇᖅᑕᖓᒍᑦ ᓴᓇᔭᒃᓴᐅᑉ ᐱᓕᕆᐊᖑᓂᖏᑕ ᑐᒃᓯᕌᖑᔪᑦ ᐊᒻᒪᓗ ᖃᐅᔨᓴᖅᑕᐅᒋᐊᓕᕐᓗᓂ. 

   

ᐅᓇᐅᑎᓪᓗᒍ ᐊᐃᕆᓕ 20, 2022, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑮᓚᐅᕐᒪᑕ 

ᑎᑎᕋᖃᑦᑕᐅᑎᔾᔪᑎᓪᓚᕆᖕᓂᖅ, ᒪᓕᒡᓗᒋᑦ ᐊᕕᒃᓯᒪᓂᖓ 144(1) ᑖᒃᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᑐᒃᓯᕋᖅᖢᑎᒃ ᐱᓇᔪᒃᑐᑦ ᑐᓂᓯᖁᓪᓗᒋᑦ ᑲᑎᒪᔨᓄᑦ 

ᑐᓴᐅᒪᔾᔪᑎᓂᒃ ᐱᑕᖃᕆᐊᖃᖅᑐᓂᒃ ᐱᓕᕆᔪᓐᓇᖁᓪᓗᒋᑦ ᕿᒥᕐᕈᓂᖏᓐᓂᒃ ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ. 

ᐅᓇᐅᑎᓪᓗᒍ ᒪᐃ 2, 2022, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᐱᔭᐅᔭᕆᐊᖃᖅᑐᓂᒃ 

ᑐᓴᐅᒪᔾᔪᑎᒃᓴᓂᑦ ᐊᒻᒪᓗ ᐱᓕᕆᓯᒋᐊᖅᖢᑎᒃ ᕿᒥᕐᕈᓂᕐᒥᒃ ᒪᓕᒡᓗᒋᑦ ᐃᓚᖓ 3 ᑖᒃᑯᓇᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

1. ᐱᓕᕆᐊᑉ ᑐᕋᒐᕆᓂᐊᖅᑕᖏ:   

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ 

ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ 

www.nirb.ca/project/125685. 

 

ᐱᓕᕆᐊᖑᔪᖅ:   Sirmilik National Park radio repeater operations at Paquet Bay & 

Cape Weld 

ᐊᕕᒃᑐᖅᓯᒪᓂᖅ: ᕿᑭᖅᑕᓂ 

ᓇᒦᓛᕐᓂᖏᑦ: ᐸᑯᐃᑦ ᑲᖏᖅᖢᒃ ᐊᒻᒪᓗ ᑲᐃᑉ ᐅᐃᓪᑐ; ᖃᓂᒋᔮᓂᑦᑐᒃ ᒥᑦᑎᒪᑕᓕᐅᑉ 

ᖃᓂᓛᖅ ᓄᓇᓕᒃ: ᒥᑦᑎᒪᑕᓕ

ᒃ 

ᐅᖓᓯᖕᓂᖓ 

(ᐃᒪᓇᑎᒌᐸᓗᒃᑐᖅ

) 

85 ᐊᒻᒪᓗ 

75 

ᐅᖓᓂᖕᓂ

ᖓ (km)  

ᑐᕌᒃᑕᐅᔪ

ᖅ 

ᐅᖅᑯᒃ 

ᐊᒻᒪᓗ 

ᑲᓇᖕᓇ

ᖅ  

ᓇᐃᓈᖅᓯᔾᔪᑎᖓ 

ᓴᓇᔭᒃᓴᐅᖅ 

ᓇᓗᓇᐃᖅᑕᐅᔪᓯᖓᑕ: 

ᑐᒃᓯᕋᐅᑎᓕᐅᖅᓯᒪᔪᖅ ᐃᒪᓇᐃᓘᕋᓱᐊᒻᒪᑦ ᑲᔪᓯᑎᓪᓗᓂᒋᑦ ᐊᐅᓚᑎᓪᓗᓂᒋᒃ 

ᐊᑐᖅᑕᐅᔪᒃ ᓈᓚᐅᑎᒧᑦ ᑐᓴᖅᑕᐅᔪᓐᓇᖅᑎᑦᑎᔾᔪᑎ ᐃᓂᖓᓂ ᐸᑯᐃᑦ 

ᑲᖏᖅᖢᐊᓂ, ᐋᖅᑭᒃᓯᓗᓂ ᐊᒻᒪᓗ ᐊᐅᓚᓪᓗᓂᐅᒃ ᓄᑖᖅ ᓈᓚᐅᑎᒧᑦ 

ᑐᓴᖅᓴᐅᔪᓐᓇᕈᑎ ᐃᓂᖓᓂ ᑲᐃᑉ ᐅᐃᓪᑐᒥ, ᐊᒻᒪᓗ ᐱᓕᕆᐊᕆᕙᒡᓗᓂᒋᒃ 

ᐊᕐᕌᒍᑕᒪᑦ ᐋᖅᑭᐅᒪᑎᑉᐸᒡᓗᓂᒋᒃ ᖁᓕᓄᑦ (10) ᐊᕐᕌᒍᓄᑦ ᓈᓚᐅᑎᒃᑯᑦ 

ᑐᓴᐅᒪᖃᑎᒋᒍᑎᓂ ᐅᑯᓇᓂ ᐊᒻᒪᓗ ᖃᓂᒋᔭᖏᓐᓂ ᓯᕐᒥᓕᒃ ᑲᓇᑕᒥ 

ᒥᕐᖑᐃᖅᓯᕐᕕᖕᒥ. 

ᓴᓇᔭᒃᓴᐅᑦ ᑐᒃᓯᕌᒍᓂᖓᑕ 

ᐱᔭᕆᒃᑕᐅᓯᒪᕕᐅᖁᔭᐅᓂ

ᖓ: 

ᐱᒋᐊᕐᓗᓂᐅᒃ ᐋᖅᑭᒃᓯᓗᓂ ᓄᑖᒥᑦ ᓈᓚᐅᑎᒃᑯᑦ ᑐᓴᖅᑕᐅᔪᓐᓇᕈᑎᒧᑦ 

ᐃᓂᖓᓂᑦ ᐊᒻᒪᓗ ᐊᕐᕌᒍᑕᒪᑦ ᐋᖅᑭᐅᒪᑎᑉᐸᒡᓗᓂᐅᒃ: ᕿᑎᖓᓂ-ᔪᓚᐃ 

2022 ᑎᑭᓪᓗᒍ ᒫᔾᔨ 31, 2032. 

 

ᒪᓕᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ 

ᐱᓕᕆᓂᐅᔪᓂᑦ, ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

http://www.nirb.ca/project/125685

• ᑐᒃᓯᕋᐅᑎ ᑲᔪᓯᔪᒪᓪᓗᓂ ᐊᐅᓚᓪᓗᓂᐅᒃ ᐊᑐᖅᑕᐅᔪᖅ ᓈᓚᐅᑎᖃᕕᒃ ᑐᓴᐅᓴᐅᔪᑎᖓᓄᑦ ᐃᓂᖓᓂ 

ᐸᑯᐃᑦ ᑲᖏᖅᖢᒃ ᖁᓕᓄᑦ (10) ᐊᕐᕌᒍᓄᑦ; 

• ᐋᖅᑭᒃᓯᓗᓂ ᓄᑖᒥᑦ ᓈᓚᐅᑎᒃᑯᑦ ᑐᓴᖅᑕᐅᔪᓐᓇᕈᑎᒧᑦ ᐃᓂᖓᓂᑦ ᑲᐃᑉ ᐅᐃᓪᑐ, ᐊᐅᓚᓂᐊᕐᓗᓂᐅᒃ 

ᖁᓕᓄᑦ (10) ᐊᕐᕌᒍᓄᑦ, ᐊᒻᒪᓗ ᐊᕐᕌᒍᑕᒪᑦ ᐋᖅᑭᐅᒪᑎᑉᐸᒡᓗᓂᐅᒃ (2022-2032); 

• ᐊᕐᕌᒍᑕᒪᑦ ᐋᖅᑭᐅᒪᑎᑉᐸᒡᓗᓂᐅᒃ ᓈᓚᐅᑎᒃᑯᑦ ᑐᓴᖅᑕᐅᔪᓐᓇᕈᑎᒧᑦ ᐃᓂᖓᓂᑦ ᐸᑯᐃᑦ ᑲᖏᖅᖢᓂ 

(2022 2032); ᐊᒻᒪᓗ 

• ᐊᕐᕌᒍᑕᒪᑦ ᐋᖅᑭᐅᒪᑎᑉᐸᒡᓗᓂᒋᑦ ᐱᖓᓱᑦ (3) ᐃᓚᒃᑲᓐᓂᖏᑦ ᓈᓚᐅᑎᒃᑯᑦ ᑐᓴᖅᑕᐅᔪᓐᓇᕈᑎᑦ 

ᐃᓂᖃᒃᑐᑦ ᐃᓗᐊᓂ ᓯᕐᒥᓕᒃ ᑲᓇᑕᒥ ᒥᕐᖑᐃᖅᓯᕐᕕᐅᑉ (2022 2032). 

ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 

ᑎᑎᕋᖅᑕᐅᓯᒪᔪᓕᒫᑦᓯᐊᕐ ᑎᑭᐅᑎᓯᒪᓕᖅᑐᑦ ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ 

ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᖅᑕᕐᕕᐅᖃᑦᑕᕈᓐᓇᖅᑐᒥ  ᐅᕙᓂ www.nirb.ca/project/125685 

ᐃᓚᖃᓯᐅᑎᓗᒍ:  

 
▪ Proponent Project Description 

▪ Proponent’s QIA Land Lease Application 

▪ NPC’s Conformity Determination 

▪ Proponents Project Binder 

▪ Proponents Non-Technical Summary 

▪ Proponent’s NIRB Application  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐅᑯᓂᖓ ᕿᒥᕐᕈᓂᕐᒧᑦ ᑲᔪᓯᓂᕐᓄᑦ ᐊᒃᑐᐊᔪᑦ 

ᑎᑎᕋᖃᑦᑕᐅᑎᓃᑦ ᐊᒻᒪᓗ ᖃᕆᑕᐅᔭᒧᐊᖅᑲᕐᓗᓂᔾᔪᒃ ᐊᒃᑐᐊᔪᑦ ᑎᑎᖅᑲᖁᑏᑦ ᑖᒃᑯᓄᖓ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖁᓪᓗᒋᑦ. 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ 

ᖃᖓᑐᐃᓐᓇᖅ ᑲᔪᓯᕙᓪᓕᐊᓂᖃᖅᑎᓪᓗᒋᑦ.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᓯᐅᔾᔨᔪᑦ ᐃᓚᒋᔭᐅᔪᓂᒃ ᐊᒻᒪᓗ ᕼᐋᒪᓚᐅᔪᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᑯᓄᖓ Parks Canada ᐱᓕᕆᐊᖅ ᑐᒃᓯᕋᖅᑕᐅᔪᖅ ᐆᒥᖓ ᑎᑎᖅᑲᒥᑦ 

ᐊᑕᔪᖅ, ᐊᒻᒪᓗ ᖃᐃᖁᔨᖃᑦᑕᖅᓯᒪᔪᒍᑦ ᐱᔪᒥᒍᓱᒃᑐᓂᒃ ᐃᓚᒋᔭᐅᔪᓂᒃ ᐅᖃᐅᓯᒃᓴᖃᕐᕕᖃᖁᔨᓪᓗᑕ 

ᑖᒃᑯᓄᖓᑦᑎᐊᒻᒪᕆᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓇᙳᓚᐅᖅᑳᖅᑎᓐᓇᒍ ᒪᐃ 16, 2022.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᔫᒐᓗᐊᑦ ᐃᓚᒋᔭᐅᔪᓂᖔᖅᑐᓂᑦ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ 

ᐅᑯᓄᖓ: 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓱᒫᓗᖕᓇᖅᑐᖃᕐᕕᐅᓇᔭᕐᒪᖔᑦ ᐃᓄᓕᒫᓄᑦ 

ᐃᓱᒫᓘᑎᓪᓗᐊᑕᐅᔪᓂᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

http://www.nirb.ca/project/125685

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᓄᓇᒧᑦ−ᐱᓕᕆᔾᔪᓯᖓᓐᓂ 

ᐅᕝᕙᓘᓐᓃᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᐊᒃᑐᐃᓂᐅᔪᓄᑦ ᓇᔪᖅᑕᐅᔪᓂ 

ᐆᒪᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᖕᓕᕐᒧᑦ ᖃᓄᐃᓕᐅᕈᑕᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐃᒪᐃᒃᑲᓗᐊᖅᐸᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᖃᓄᐃᑦᑑᓂᖓ ᐱᑕᖃᑐᐃᓐᓇᕆᐊᖃᖅᐸᑦ 

ᐊᒃᑐᐃᓂᕐᓗᖕᓂᐅᓇᔭᖅᑐᓂᒃ ᖁᕝᕙᓯᒃᐸᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ 

ᐊᒃᓱᐊᓘᖅᑎᑦᑎᑦᑕᐃᓕᒪᔪᓐᓇᖅᐸᑕ ᖃᐅᔨᒪᔭᐅᔪᓄᑦ ᓱᓇᒃᑯᑖᓄᑦ, (ᐊᒻᒪᓗ ᑐᓂᓯᓗᑎᒃ 

ᐃᒪᐃᑦᑑᔪᓐᓇᕐᓂᖏᑦ ᐊᒃᓱᐊᓘᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ); ᐊᒻᒪᓗ 

▪ ᑭᓱᑐᐃᓐᓇᑦᑎᐊᑦ ᐱᒻᒪᕆᐅᔪᑦ ᐃᓚᒋᔭᐅᔪᓄᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᒧᑦ ᑐᒃᓯᕋᕐᓂᐅᔪᒥᑦ. 

 

ᐊᑏ ᖃᐅᔨᒪᒋᑦᑎ ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ, 

ᐱᓕᕆᐊᖅ ᑲᔪᓯᓇᔭᖅᐊᑦ, ᐊᑦᑕᑕᖅᑎᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᐊᒻᒪᓗ 

ᐅᖃᐅᓯᒃᓴᖃᕐᕕᐅᔪᓐᓇᖅᖢᑎᒃ (ᐃᓚᓕᐅᔾᔭᐅᓯᒪᔪᖅ A). 

 

ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ 

ᐊᑎ ᓇᒃᓯᐅᑎᒃᑭᑦ ᐅᖃᐅᓯᒃᓴᑎᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᕐᖐᓐᓈᕈᓐᓇᐅᑎᖓᒍᑦ ᐅᕘᖓ info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ 

ᐊᓛᒃᑰᖅᑐᑦ ᐱᓕᕆᐊᒧᑦ ᑎᑎᕋᖅᓯᕝᕕᖏᓐᓄᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ ᑕᐃᑲᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕗᖓ www.nirb.ca/project/125685.  

 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ, ᐅᖃᖅᑕᐃᓕᒋᑦᑎᐊᖅᑐᑎᑦ ᐊᑎᓕᐅᖅᓯᒪᔪᒧᑦ ᐅᕗᖓ 

(867) 983-4603 ᐅᕝᕙᓘᓐᓃᑦ cpelletier@nirb.ca. 

 

mailto:info@nirb.ca
http://www.nirb.ca/project/125685
mailto:cpelletier@nirb.ca

ᓱᓕᓪᓗᖓ, 

 

 
 

Caitlin Pelletier 

Technical Advisor I 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᑐᓂᔭᐅᖃᓯᐅᑎᔪᑦ: ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ 

 

ᐃᓚᓕᐅᑎᓯᒪᔪᑦ (4): ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᕿᒥᕐᕈᔭᐅᓂᖓᓄᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

  ᐅᖃᐅᓯᒃᓴᓄᑦ ᑕᑕᑎᕆᐊᓖᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

 

ᐊᔾᔨᖓᓂ ᐅᕗᖓ: ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

 Jared Ottenhof, Director, Qikiqtani Inuit Association   

 Joel Fortier, Qikiqtani Inuit Association   

 Agnes Simonfalvy, Government of Nunavut 

 Tracey McCaie, Crown-Indigenous Relations and Northern Affairs Canada 

ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᒪᓕᒡᓗᒋᑦ ᑎᑎᖅᕋᖅᓯᒪᔪᑦ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ ᐃᒪᐃᑦᑐᑦ, 

ᑲᔪᓯᓇᔭᕐᓂᖅᐸᑦ ᐱᓕᕆᐊᖅ, ᐃᒪᐃᖁᔭᐅᑐᐃᓐᓇᕆᐊᓖᑦ ᐃᓚᓕᐅᔾᔭᐅᓗᑎᒃ ᓇᓕᐊᖕᓄᑐᐃᓐᓇᖅ 

ᐊᖏᖅᑕᐅᓇᔭᕐᓂᖅᐸᑦ. 

 

ᑕᒪᐃᑎᒍᑦ  

1. Parks Canada (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ ᐱᓕᕆᐊᒧᑦ ᐅᖃᖅᓯᒪᓂᖏᑦ ᐊᒻᒪ 

ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ ᐱᔭᔅᓴᐅᑎᓪᓗᒍ ᐊᔭᐅᕆᐊᖅᑐᓕᕆᔨᓄᑦ 

ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 

149703) ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, ᒪᐃ 2, 

2022; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᒃᓯᕋᐅᑎᑦ ᑐᓂᔭᐅᖃᓯᐅᑎᔪᑦ, ᒪᐃ 2, 2022. 

ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ ᐊᒻᒪ 

ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ ᑭᓪᓕᖏᓐᓂᑦ 

ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ ᓚᐃᓴᓐᓰᑦ 

ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

ᐃᒋᑕᒃᓴᑦ ᑲᒪᒋᔭᐅᓂᖏᑦ  

5. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, ᒑᓰᑦ, 

ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᐱᔭᔅᓴᐅᓂᖏᓐᓄᑦ 

ᐆᒪᔪᓄᑦ ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

6. ᑐᔅᓯᕋᐅᑎᓕᐅᖅᑐᖅ ᐃᑭᑎᑦᑎᔭᕆᐊᓕᒃ ᐊᑕᖏᕐᓗᒋᑦ ᐃᑭᒍᓐᓇᖅᑐᑦ ᐊᑦᑕᑯᓂᑦ ᑕᐃᒪᐃᒋᐊᖃᖅᑎᓪᓗᒍ, 

ᐊᒻᒪ ᐃᒋᑕᐅᓗᑎ ᐱᑕᖃᕆᐊᖃᖅᑎᑕᐅᔪᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᓂᑦ ᑎᒥᐅᔪᓄᑦ. 

ᐃᑭᒍᓐᓇᖏᑦᑐᓕᒫᑦ ᐊᑦᑐᑯᐃᑦ ᐱᓕᕆᐊᒥᑦ ᐱᓕᕆᕕᐅᔪᒥᑦ ᐲᖅᑕᐅᔭᕆᐊᓖᑦ ᐊᖏᖅᑐᑕᐅᓯᒪᔪᒧᑦ 

ᐱᓕᕆᕕᒻᒧᑦ ᐃᒋᑕᐅᓂᖏᓐᓄᑦ. 

ᐅᖅᓱᐊᓗᐃᑦ ᐊᒻᒪᓗ ᐃᓚᐅᕈᑎᒃᓴᓂᑦ ᑐᖅᑯᐃᓂᖅ 

7. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑯᕕᔭᐅᔪᓕᒫᑦ ᐅᖅᓱᐊᓗᐃᑦ ᐅᕝᕙᓘᓐᓃᑦ ᐊᓯᖏᑦ 

ᐊᑦᑕᓇᕈᑎᖃᖅᑎᑦᑎᔪᑦ 100 ᓖᑕᓂᑦ ᐅᕝᕙᓘᓐᓃᑦ ᐊᖏᓂᖅᓴᓂᑦ ᑐᓴᖅᑎᑦᑎᒍᑕᐅᑦᑕᐅᑎᒋᒋᐊᓖᑦ 24 

ᐃᑲᕋᓄᑦ ᑯᕕᔪᖃᖅᑐᓄᑦ ᐅᕐᑲᓚᕕᖓ ᐅᕙᓂ (867) 920-8130. 

ᐊᓂᖅᑎᕆᔭᑦᑕ ᐱᐅᓂᖓ 

8. ᑐᔅᓯᕋᐅᑎᓕᐅᖅᑐᖅ ᐊᑐᖏᒋᐊᖃᖅᑐᖅ ᐊᐅᓚᐅᑎᓂᑦ ᐊᐅᓚᑎᑦᑎᑐᐃᓐᓇᓂᕐᒥᑦ ᐳᔪᕐᓗᓂ 

ᓯᓚᒨᖅᑲᐃᖏᓂᖅᓴᐅᓇᓱᓪᓗᓂ. 

ᓂᕐᔪᑎᑦ − ᑕᒪᐃᑎᒍᑦ  

9. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ ᓱᕋᑦᑎᕆᓗᓂ 

ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ ᐱᔪᓐᓇᖅᑎᑕᐅᒍᓂ 

ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

10. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ ᐊᒥᓱᓂ 

ᑲᑎᙵᓂᐅᔪᓂᑦ ᓂᕐᔪᑎᓂᑦ.  

11. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ. 

ᑎᖕᒥᐊᑦ ᐅᑎᖅᑕᖅᐸᒃᑐᑦ ᐊᒻᒪᓗ ᑎᖕᒥᐊᑦᐸᒡᕕᓵᕆᔭᐅᓂᖏᑦ  

12. ᑐᔅᓯᕋᐅᑎᓕᐅᖅᑐᖅ ᐱᓕᕿᐊᖑᓕᕐᓂᖏᓐᓄᑦ ᐱᓕᕆᐊᕆᒋᐊᓕᓕᒫᖏᑦ ᐱᓕᕆᐊᒥᑦ ᓴᐳᒻᒥᑦᑎᔪᓂᑦ 

ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐊᒻᒪ ᐊᑦᑕᓇᖅᑐᒦᑎᑦᑎᑦᑕᐃᓕᓗᓂ, ᑐᖁᑦᑎᑦᑕᐃᓕᓗᓂ ᐅᕝᕙᓘᓐᓃᑦ 

ᐸᕕᓴᐃᓗᓂ ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐅᕝᕙᓘᓐᓃᑦ ᓱᕋᑦᑎᕆᑦᑕᐃᓕᓗᓂ, ᐸᕕᓴᐃᖏᓪᓗᓂ 

ᐅᕝᕙᓘᓐᓃᑦ ᐱᑭᐅᖏᑦ ᐱᔭᐅᓗᑎ.  ᑖᔅᓱᒧᖓ ᐱᔾᔪᑕᐅᔪᒧᑦ, ᑐᔅᓯᕋᐅᑎᓕᐅᖅᑐᖅᐱᖃᓯᐅᔾᔨᔭᕆᐊᓕᒃ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᖃᓇᑕᒥ ᖃᓂᒋᔭᖃᓗᐊᖅᑕᐃᓕᓂᕐᒧᑦ ᐊᑐᐊᒐᐃᑦ. 

ᑐᔅᓯᖃᐅᑎᓕᐅᖅᑐᒧᑦ ᖃᓄᐃᓕᒋᐊᖅᑕᖏᑦ ᐊᑐᖅᑕᐅᓂᖏᓐᓄᑦ ᖃᓂᒋᔭᖃᓗᐊᖅᑕᐃᓕᓂᕐᒧᑦ ᐊᑐᐊᒐᐃᑦ 

ᒪᓕᓐᓂᖃᕿᐊᓕ ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᑲᑎᒪᓂᖓ ᐱᖁᔭᖅ, 1994 ᐊᒻᒪ ᐆᒪᔪᓂᑦ 

ᐊᑦᑕᓇᖅᑐᒦᑦᑐᓂᑦ ᐱᖁᔭᖅ.  

13. ᑐᒃᓯᕋᖅᑐᑦ ᐸᒡᕕᓵᕆᔭᕆᐊᖃᙱᓚᑦ ᓱᕋᑦᑎᕆᓗᑎᒡᓗ ᐃᕙᕕᓂᑦ ᒪᓐᓂᖏᓐᓂᓪᓗ ᑎᖕᒥᐊᓄᑦ 

ᓇᓕᐊᑐᐃᓐᓇᓂᑦ. ᑕᐃᒪᓕ ᐊᑐᖅᑕᐅᓗᓂ ᐃᕝᕙᕕᒃ ᖃᓄᐃᑦᑐᑐᐃᓐᓇᕐᒧᑦ ᑎᖕᒥᐊᒧᑦ ᖃᐅᔨᔭᐅᒃᐸᑕ 

ᐅᕝᕙᓗᓂᑦ ᓇᓂᔭᐅᒃᐸᑕ (ᑐᑭᓕᐅᑎᓗᒍ, ᒪᓐᓂᖃᕐᓗᑎᒃ ᐅᕝᕙᓗᓂᑦ ᐱᐊᕋᒃᑕᖃᕐᓗᑎᒃ) 

ᑐᒃᓯᕋᐅᓕᐅᖅᓯᒪᔪᖅ ᐅᐸᒃᑕᐅᓕᒪᔭᕆᐊᖃᕐᓂᐊᖅᑕᖏᑦ ᑕᒪᒃᑯᐊ ᓄᓇᐃᑦ ᐃᕙᓂᖏᑦ 

ᐊᓂᒍᕋᓱᐊᕐᓂᖏᓐᓂ ᐊᒻᒪᓗ ᐱᐊᕋᖏᑦ ᑎᒡᔭᐅᕐᓗᑎᒃ ᐊᐅᓚᕐᓂᖅᐸᑕ ᑕᒫᖓᑦ ᐃᕝᕙᕕᖕᓂᑦ 

ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᓂᑦ1 ᓈᔪᖅᑕᐅᓱᓂᑦ ᐃᖕᒥᐊᓂᑦ ᐊᒻᒪᓗ ᖃᓂᒋᔭᖏᓐᓃᑦᑐᓂᑦ 

ᓇᔪᖅᑕᐅᓱᓂᑦ.  

ᖃᖓᑕᓲᓄᑦ ᖃᖓᑕᓂᖏᓐᓄᑦ ᑭᒡᓕᐅᔪᑦ  

14. ᑲᒪᓂᐊᖅᑐᑦ ᐊᓯᔾᔩᔭᕆᐊᖃᙱᓚᑦ ᖃᖓᑕᓂᕐᒧᑦ ᐊᖅᑯᑎᖓᓐᓂ ᐅᐸᒃᑐᐃᓂᕐᒧᑦ ᐆᒪᔪᓂᑦ, ᐊᒻᒪᓗ 

ᖃᖓᑕᑦᑕᐃᓕᒪᕙᒡᓗᑎᒃ ᐆᒪᔪᐃᑦ ᖁᓕᑦᑎᐊᖓᒍᑦ.  

15. ᑐᔅᓯᕋᐅᑎᓕᐅᖅᑐᖅ ᐸᕐᓇᐃᔭᕆᐊᓕᒃ ᖃᖓᑕᕕᒋᓂᐊᖅᑕᖓᓂ ᐊᖅᑯᑎᖓᓂ ᖃᖓᑕᑯᑖᑎᑎᖏᑦᑐᑦ 

ᖃᐅᔨᒪᔭᐅᔪᓂᑦ ᓇᔪᖅᑕᐅᕙᑦᑐᓂᑦ ᑎᒻᒥᐊᓄᑦ ᐅᕝᕙᓘᓐᓃᑦ ᐆᒪᔪᖅᑕᖃᕐᓂᖏᓐᓄᑦ. ᖃᖓᑕᓲᑦ 

 
1ᐊᑐᖅᑕᐅᖁᔭᐅᔪᑦ ᐱᔭᕆᐊᑦᑐᕈᑎᑦ ᐅᖓᓯᒡᓂᖏᑦ ᓇᓗᓇᐃᖅᑕᐅᖁᓗᒋᑦ ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᑦ 

ᐋᖅᑭᒃᑕᐅᓯᒪᓕᖅᑎᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ ᑕᐃᒃᑯᓄᖓ ᐊᔾᔨᒌᖏᑦᑐᓄᑦ ᑎᖕᒥᐊᓄᑦ 

ᑲᑎᑕᐅᓯᒪᔪᓄᑦ ᐃᕙᕙᒃᑐᓄᑦ ᒪᓂᖅᑲᒥ ᓇᔪᖅᑕᐅᓱᒥ ᐊᒻᒪᓗ ᓇᓂᔭᐅᔪᓐᓇᕆᓪᓗᑎᒃ ᐅᕘᓇ www.ec.gc.ca/paom-itmb.  

http://www.ec.gc.ca/paom-itmb

ᐅᐸᒃᑕᐃᓕᔭᕆᐊᖃᖅᐳᑦ ᐱᒻᒪᕆᐅᔪᓂ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᓂ ᐆᒪᔪᓂᑦ ᐃᓂᐅᔪᓂᑦ 

ᖃᖓᓕᒫᑦᑎᐊᖅ ᓂᕈᐊᖅᓯᕙᒡᓗᑎᒃ ᐊᓯᐊᒍᑦ ᖃᖓᑕᓂᐅᕙᒃᑐᓂ.  

16. ᑐᔅᓯᕋᐅᑎᓕᐅᖅᑐᖅ ᑭᓪᓕᖃᖅᑎᑦᑎᒋᐊᓕᒃ ᖃᖓᑕᓲᓂᑦ/ᖁᓛᒎᓕᓐᓂᑦ ᐱᓕᕆᔭᐅᔪᓂᑦ ᐊᑦᑐᐊᓂᓕᓐᓄᑦ 

ᐱᓕᕆᐊᒧᑦ ᖃᖓᑕᓗᓂ ᐊᑦᑎᓛᕆᔪᓐᓇᖅᑕᖓᓂ 610 ᒦᑕᐃᑦ (2,100 ᐃᓯᒐᐃᑦ) ᓄᓇᐅᑉ ᖁᓛᒍᑦ 

ᑭᓯᐊᓂ ᒥᑦᑎᓪᓗᒋᑦ, ᖃᖓᑦᑕᑎᓪᓗᒋᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᒥᑦ ᐱᑕᖃᕆᐊᖃᖅᑎᑕᐅᔪᒥᑦ 

ᐊᑦᑎᓈᓂᕐᒧᑦ ᖃᖓᑕᓗᓂ, ᐸᕕᓴᐃᓂᖃᖏᑦᑐᖅ ᐆᒪᔪᓂᑦ ᐅᕝᕙᓗᓐᓃᑦ ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ.  

17. ᑐᔅᓯᕋᐅᑎᓕᐅᖅᑐᖅ ᖃᓂᓪᓕᓯᒋᐊᖃᖏᑦᑐᖅ ᖃᐅᔨᒪᔭᐅᔪᓂᑦ ᑎᒻᒥᐊᖃᖅᑐᓂᑦ (ᓲᕐᓗ, ᑎᒻᒥᐊᑦ ᐊᒥᓱᑦ 

ᑲᑎᓐᖓᔪᑦ, ᓱᓗᐃᔭᕐᕕᖏᑦ) ᐅᖓᓕᓐᓂᖃᕐᓗᓂ 1.5 ᑭᓚᒦᑕᐃᑦ. ᖃᓂᓪᓕᔭᐅᖏᓐᓂᖏᑦ ᐊᑐᕋᔅᓴᐅᖏᑉᐸᑦ 

ᖃᖓᑕᓂᖃᕐᓗᓂ ᖁᕝᕙᓯᓐᓂᓕᒻᒥ 1,100 ᒦᑕᐃᑦ (3,500 ᐃᓯᒐᐃᑦ) ᑖᒃᑯᑎᒎᓇ ᓇᔪᖅᑕᐅᔪᓂᑦ.  

18. ᑐᒃᓯᕋᖅᑐᑦ ᓇᓗᓇᐃᖅᓯᕆᐊᖃᖅᐳᖅ ᖃᖓᑕᓲᑦ/ᖁᓕᒥᒎᓖᑦ ᐃᒪᐃᑉᐸᙱᓐᓂᖓᓐᓂ, ᑭᓯᐊᓂ 

ᑐᐊᕕᕐᓇᖅᑎᓪᓗᒍ, ᒥᑉᐸᙱᓪᓗᑎᒃ ᐃᓂᐅᔪᓂ ᐆᒪᔪᖅᑕᖃᖅᑐᓂᑦ. 

19. ᑐᒃᓯᕋᖅᑐᑦ ᐅᖃᐅᔾᔨᔭᕆᐊᖃᖅᐳᑦ ᖃᖓᑕᓲᖅᑎᓂᑦ ᐊᑐᕐᓂᓕᖕᓂ ᖃᖓᑕᓂᕐᒧᑦ ᑭᒡᓕᐅᔪᓂᑦ ᐊᒻᒪᓗ 

ᒪᓕᒃᑎᓪᓗᒋᑦ ᒪᓕᒋᐊᓕᖏᓐᓂᑦ ᐱᓕᕆᐊᒃᓴᐅᑉ ᐃᓂᖓᓂ ᐃᓚᖃᕐᓗᓂ ᖃᖓᑕᓂᕐᒧᑦ ᐊᖅᑯᑎᖓᓐᓂ 

ᑕᐃᑯᖓ/ᑕᐃᑲᙵᑦ ᐱᓕᕆᐊᒃᓴᐅᔫᑉ ᐃᓂᖓᓂ. 

ᑐᒃᑐᓄᑦ ᐊᒻᒪᓗ ᐅᒥᖕᒪᖕᓄᑦ ᐸᕖᓵᕆᓂᐅᔪᑦ  

20. ᑐᔅᓯᕋᐅᑎᓕᐅᖅᑐᖅ ᐸᕕᓴᐃᓂᖃᕋᓱᐊᕆᐊᖃᖏᑦᑐᖅ ᖃᓄᐃᑦᑐᑐᐃᓐᓇᕐᓂ ᐊᖅᑯᑎᐅᔪᓂᑦ ᐅᕝᕙᓗᓐᓃᑦ 

ᐃᑲᕐᕕᐅᔪᓂᑦ ᖃᐅᔨᒪᔭᐅᔪᓂᑦ ᐊᑐᖅᑕᐅᖃᑦᑕᖅᑐᑦ ᑐᑦᑐᓄᑦ ᐅᑎᖅᑕᑎᓪᓗᒋᑦ ᓇᓗᓇᐃᖅᑕᐅᓯᒪᔪᑦ 

ᒫᓐᓇᐅᔪᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓂᑦ ᐃᓂᖓᓃᑦᑐᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ. 

21. ᑐᔅᓯᕋᐅᑎᓕᐅᖅᑐᖅ ᐃᓂᖃᕆᐊᖃᖏᑦᑐᖅ ᖃᓄᐃᑦᑐᑐᐃᓐᓇᕐᒥ ᐊᐅᓚᓂᐅᔪᒧᑦ ᐅᕝᕙᓘᓐᓃᑦ 

ᐱᓕᕆᓂᖃᕐᓗᓂ ᓯᒥᑦᑎᓂᐊᖅᑐᓂ ᐅᕝᕙᓘᓐᓃᑦ ᓴᑯᑎᑦᑎᓂᐊᖅᑐᓂᑦ ᐅᑎᖅᑕᕐᓂᖏᓐᓄᑦ ᑐᑦᑐᐃᑦ 

ᐅᕝᕙᓘᓐᓃᑦ ᐅᒥᖕᒪᐃᑦ. 

22. ᑐᔅᓯᕋᐅᑎᓕᐅᖅᑐᖅ ᓄᖅᑲᑎᑦᑎᑦᑕᐅᑎᒋᒋᐊᓕ ᐱᓕᕆᔭᐅᔪᓂᑦ ᐸᕕᓴᐃᓂᖃᓂᐊᖅᑐᔮᖅᑐᓂᑦ 

ᐅᑎᖅᑕᕐᓂᖏᓐᓄᑦ ᐅᕝᕙᓘᓐᓃᑦ ᓄᕐᕋᓕᐅᕐᓂᖏᓐᓄᑦ ᑐᑦᑐᐃᑦ ᐅᕝᕙᓘᓐᓃᑦ ᐅᒥᖕᒪᐃᑦ ᑭᓯᐊᓂ ᑐᑦᑐᐃᑦ 

ᐅᕝᕙᓘᓐᓃᑦ ᐅᒥᖕᒪᐃᑦ ᐃᑲᕇᖅᓯᒪᓕᕈᑎ. 

ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᐅᑎᖅᑎᕆᓂᖅ ᐸᒡᕕᓵᕆᓂᑯᓂ ᐃᓂᐅᔪᓂᑦ 

23. ᑐᔅᓯᕋᐅᑎᓕᐅᖅᑐᖅ ᐊᑐᕆᐊᓕᒃ ᒫᓐᓇᐅᔪᒥᑦ ᐊᖅᑯᑎᓂᑦ ᐊᑐᖅᑕᐅᒍᓐᓇᑎᓪᓗᒋᑦ ᐱᓕᕿᐊᒧᑦ 

ᐱᓕᕆᖃᖅᑎᓪᓗᒋᑦ ᓄᓇᒥᑦ.  

24. ᑲᒪᓂᐊᖅᑐᑦ ᓇᓗᓇᐃᕆᓂᐊᖅᐳᑦ ᓄᓇᐅᑉ ᐊᑐᖅᑕᐅᓂᖓ ᐃᓂᖓ ᓴᓕᒪᐃᓐᓇᕐᓂᐊᕐᓂᖓᓂ 

ᖃᖓᓕᒫᑦᑎᐊᒃᑯᑦ.  

25. ᑐᔅᓯᕋᐅᑎᓕᐅᖅᑐᖅ ᐸᕕᓴᐃᑦᑕᐃᓕᒪᒋᐊᓕᒃ ᓯᕕᖓᔪᓂᑦ ᐃᒻᒥᓂᒃ ᓄᖑᑎᖃᑦᑕᖅᑐᓂᑦ, ᐊᒻᒪ 

ᐊᓯᐊᒍᕈᑎᔅᓴᐃᑦ ᐊᑐᖅᑕᐅᔭᕆᐊᓖᑦ. 

26. ᑐᔅᓯᕋᐅᑎᓕᐅᖅᑐᖅ ᐲᕆᐊᓕᖏᑦ ᐊᑦᑕᑯᓕᒫᑦ, ᐅᖅᓱᐊᓗᐃᑦ ᐊᒻᒪ ᓱᓇᒃᑯᑖᑦ ᐊᑐᓂ ᖃᐅᔨᓴᕐᓇᐅᑎᓪᓗᒍ 

ᐊᕐᕌᒍᒥ ᐊᒻᒪ/ᐅᕝᕙᓘᓐᓃᑦ ᐱᔭᕇᖅᑕᐅᑎᓪᓗᒍ ᐃᖅᑲᓇᐃᔮᖑᔪᖅ ᐊᒻᒪ/ᐅᕝᕙᓘᓐᓃᑦ ᕿᒪᑦᑕᐅᑎᓪᓗᒍ. 

27. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐸᑯᓴᖅᑕᐅᓯᒪᔪᓕᒫᑦ ᓄᓇᐃᑦ ᐅᑎᖅᑎᑕᐅᓗᑎ ᖃᓄᐃᖏᑦᑐᒧᑦ 

ᐅᕝᕙᓗᓐᓃᑦ ᐸᕕᓴᑦᑕᐅᓚᐅᖅᑎᓐᓇᒍ ᖃᓄᐃᓕᖓᓂᖓᓄᑦ ᐊᑐᕐᓗᑎ ᐱᐅᓛᓂᑦ ᐊᑐᐃᓐᓇᐅᔪᓂᑦ 

ᐃᖅᑲᓇᐃᔭᐅᑎᓂ ᑮᓇᐅᔭᖅᑐᓗᐊᖏᑦᑐᓂ ᑎᑭᑕᔅᓴᐅᔪᓂᑦ (BATEA) ᐱᔭᕇᖅᑕᐅᑎᓪᓗᒍ 

ᐃᖅᑲᓇᐃᔮᖑᔪᖅ ᐊᒻᒪ/ᐅᕝᕙᓘᓐᓃᑦ ᕿᒪᑦᑕᐅᑎᓪᓗᒍ.  

ᐊᓯᖏᑦ  

28. ᐱᓕᕆᔪᒪᔪᖅ ᐱᓕᕆᖃᑎᖃᕐᓂᐊᖅᐳᖅ ᓄᓇᓕᓐᓂᒥᐅᓂᑦ ᐸᕐᓇᑕᐅᓯᒪᔪᓕᕆᑎᓪᓗᒋᑦ 

ᐱᓕᕆᕕᐅᓂᐊᖅᑐᓂ ᖃᐅᔨᒋᐊᕐᓗᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑐᓴᐅᒪᒍᑎᓂᓪᓗ ᐱᓕᕆᕕᐅᔪᒪᔪᒥ 

ᑭᐱᓐᖑᐃᔭᕈᑕᐅᕙᓐᓂᖓᓂᒃ ᐊᑐᖅᑕᐅᖃᑦᑕᖅᑐᑐᖃᐅᓂᖓᓂᓪᓗ. ᐃᓄᑦᑎᑑᓕᖅᑎᓯᒪᔪᖅᑕᖃᕐᓗᓂ 

ᐃᓄᓕᒫᓄᑦ ᓂᕕᖓᑖᓂᒃ ᐃᓚᐅᑎᑦᑎᓂᕐᒥᓪᓗ ᐱᓕᕆᖃᑕᐅᔪᒪᔪᓂᒃ ᐱᓕᕆᐊᓂᒃ 

ᐱᒋᐊᓚᐅᓐᖏᓐᓂᖏᓐᓄ ᐊᔭᐅᖅᑕᐅᕈᑕᐅᕗᖅ.  

29. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

30. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᓕᒃ, ᐊᖏᓛᕆᔪᓐᓇᖅᑕᖓᓄᑦ, ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᑦ 

ᐃᓄᓐᓂᑦ ᐊᒻᒪ ᐱᔭᔅᓴᐅᓂᖏᓐᓄᑦ ᓄᓇᓕᒻᒥ ᐱᔨᑦᑎᖅᑕᐅᔪᑦ ᑕᐃᒪᐃᒍᓐᓇᕋᐃᒍᓂ.  


